ՀԱՅՏԱՐԱՐՈՒԹՅՈՒՆ
հրավերի պարզաբանման մասին
Հայտարարության սույն տեքստը հաստատված է գնահատող հանձնաժողովի
 2022 թվականի օգոստոսի 26-ի թիվ 3 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն

Ընթացակարգի ծածկագիրը ՃՇՀԱՀ-ԲՄԱՊՁԲ-22/03

[bookmark: _GoBack]Ճարտարապետության և շինարարության Հայաստանի ազգային համալսարանի կարիքների համար ռեֆերենց կայանի ձեռքբերման նպատակով կազմակերպված ՃՇՀԱՀ-ԲՄԱՊՁԲ-22/03 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 19.08.2022թ. ստացված հարցադրումները և դրանց վերաբերյալ 26.08.2022թ. տրամադրված պարզաբանումները`
Հարցադրում
Ի պատասխան Ձեր 17.08.2022թ. տրամադրված ՃՇՀԱՀ-ԲՄԱՊՁԲ-22/03 ծածկագրով մրցույթի պարզաբանումներին, ցանկանում ենք տալ հստակեցումներ մեր կողմից նախoրոք տրված հարցադրումներին.
1) Սարքավորումների տեխնիկական նկարագրության «տվյալների փոխանցում» բաժնում հստակ չէ,  որ  տվյալների մասին է խոսքը.  եթե նկատի ունեք ընդունիչից սերվեր փոխանցվող տվյալները (մեր կարծիքով այդ դեպքում ավելորդ է bluetooth և  WLAN 802.11  կապի տեսակները) անհրաժեշտ է պարզաբանում: Սովորաբար տվյալները բոլոր արտադրողների մոտ փոխանցվում են GNSS ընդունիչից դեպի սերվեր՝ Ethernet RJ45ի միջոցով, իսկ 4G հանդիսանում է միայն պահեստային կանալ, եթե հասանելի չէ Ethernet. GNSS անտենայի հետ կապված հայտնում ենք, որ սովորաբար GNSS անտենաները/ալեհավաքները աշխատում են որոշակի հաճախային տիրույթում և առնչություն չունեն մուտքային ազդանշանի կոդավորման հետ: Ապակոդավորումը կատարվում է ընդունիչում: Այդ պատճառով առաջարկում ենք թողնել միայն նավիգացիոն համակարգերի տեսակները և հաճախային տիրույթները, հակառակ դեպքում անհնարին կլինի ստուգել կոդավորման առկայությունը անտենայում:
2) Արբանյակային նավիգացիոն համակարգի (GNSS) ցանցի կառավարման ծրագրային ապահովում բաժնում նշված է, որ կառավարման ծրագիրը պետք է լինի Spider կամ համարժեք: Այնուհետև տրվում է ծրագրի տեխնիկական նկարագրությունը, որը չի համապատասխանում Spider ծրագրին: Խնդրում ենք պարզաբանել արդյոք  տեխնիկական նկարագրությունը վերաբերվում է այլընտրանք համարժեք ծրագրերին (ոչ Spider-ին),  թե այդ պահանջները պարտադիր են նաև Spider ծրագրի համար: Եթե այդ տեխնիկական նկարագրությունը պարտադիր է Spider ծրագրի համար, ապա վերջինս չի կարող առաջարկվել մրցույթում:
Նախ կուզենանք նշել, որ տարբեր առաջատար ընկերություների ծրագրային ապահովման միջոցները մշակվում են տարբեր մոտեցումներով և ճարտարապետությամբ, որը նշանակում է, որ խնդիրների լուծման հայեցակարգերը խիստ տարբերվում են: Այս պարագայում, եթե որպես տեխնիկական պահանջի սկզբունք ընդունվում է մեկ կոնկրետ ծրագիր, ապա այն շատ մեծ հավանականությամբ դառնում է միակ համապատասխանող լուծումը: 

Պարզաբանում
Հարգելի գործընկեր, 
Ի պատասխան Ձեր հարցադրմանը տեղեկացնում եմ.
1) Սույն հրավերով օգոստոսի 01-ի փոփոխված հրավերի տեխնիկական բնութագրում «տվյալների փոխանցում» բաժնում նշված է «Բջջային մոդեմ 4G կամ WLAN 802.11; Bluetooth»:
2) Սույն հրավերով սահմանված տեխնիկական բնութագրի պահանջը, որ ներկայացված է՝ արբանյակային նավիգացիոն համակարգի (GNSS) ցանցի կառավարման ծրագրային ապահովում․ Spider ծրագրակազմի վերջին թարմացված տարբերակը ընդունելի է և առաջարկվող ծրագրային ապահովումը պետք է բավարարի սույն հրավերով ներկայացված տեխնիկական բնութագրի նվազագույն գործառույթներին:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՃՇՀԱՀ-ԲՄԱՊՁԲ-22/03 ծածկագրով գնահատող հանձնաժողովի քարտուղար Վ. Աթանեսյանին:
									
Հեռախոս՝ 010581233:
Էլեկոտրանային փոստ՝ gnumner.nuaca@gmail.com:
ՃՇՀԱՀ-ԲՄԱՊՁԲ-22/03 ծածկագրով գնման ընթացակարգի գնահատող հանձնաժողով:                 




